
A U R K I B I D E A

A SAILA:

Foru lege proiektuak:

—Foru Lege proiektua, abenduaren 13ko 20/2010 Foru Legea aldatzen duena, hots, Nafarroako Foru Komu-

nitateko Odol eta Ehun Bankua izeneko entitate publikoa sortzen duena eta Nafarroan Giza Ehunen eta

Zelulen Transfusio Sarearen antolamendua ezartzen duena, hemendik aurrera honela deituko baita:

20/2010 Foru Legea, abenduaren 13koa, Nafarroako Odol eta Ehun Bankua arautzen duena. Osasun

Batzordeak onetsitako irizpena (3. or.).

E SAILA:

Jabeldurak, mozioak eta adierazpen politikoak:

—Erabakia. Horren bidez, Espainiako Gobernua premiatzen da alda ditzan langabezia-babesa agortu duten

pertsonentzako Prepara Planari abuztuaren 24ko 23/2012 Errege Lege Dekretuaren bidez eginiko murriz-

ketak. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da burtsan egiten dituen inbertsioak arautu

ditzan. Osoko Bilkurak onetsia (9. or.).

—Erabakia. Horren bidez, Nafarroako Gobernua premiatzen da beharrezkoak diren prozedurak ezar ditzan

hizkuntza-eskubideak betetzeko. Osoko Bilkurak onetsia (10. or.).

—Erabakia. Horren bidez, Nafarroako Parlamentuak gaitzesten du San Fernandoren Gurutze Erramuduna

eman izana, eta espresuki uko egiten dio. Osoko Bilkurak onetsia (10. or.).

F SAILA:

Galderak:

—Galdera, jakiteko zer dela-eta ez diren ekainetik itxaronzerrendak publikoki gaurkotu. Galdera erretiratzea

(12. or.).

G SAILA:

Txostenak, deialdiak eta Parlamentuko informazioa:

—Ikerketa batzordea, zehazteko zeintzuk izan diren Nafarroako Kutxako arduradunek, administrazio kon-

tseiluak eta zuzendaritzako kideek hartutako erabakiak, Nafarroako Foru Komunitateak bertako tresna

finantzario garrantzitsuena eta beharrezkoena galtzera eraman dutenak. Osoko Bilkurak bazter utzia

(13. or.).

—Nafarroako Parlamentuak proposatu beharrekoak diren Nafarroako Kontseiluko kideak hautatzea (13. or.).

H SAILA:

Bestelako testu arau-emaileak:

—1/2012 Foru Lege Dekretua, azaroaren 21ekoa, Nafarroan Merkataritza arautzen duen uztailaren 12ko

17/2001 Foru Legea aldatzen duena. Osoko Bilkurak indargabetua (14. or.).

A saila:
FORU LEGE PROIEKTUAK

Foru Lege proiektua, abenduaren 13ko 20/2010 Foru Legea aldatzen

duena, hots, Nafarroako Foru Komunitateko Odol eta Ehun Bankua

izeneko entitate publikoa sortzen duena eta Nafarroan Giza Ehunen

eta Zelulen Transfusio Sarearen antolamendua ezartzen duena, hemen-

dik aurrera honela deituko baita: 20/2010 Foru Legea, abenduaren

13koa, Nafarroako Odol eta Ehun Bankua arautzen duena.

OSASUN BATZORDEAK ONETSITAKO IRIZPENA

Legebiltzarreko Erregelamenduko 138.3 arti-
kuluan ezarritakoa betez, agindu dut Nafarroako
Parlamentuko Aldizkari Ofizialean argitara dadin
Osasun Batzordeak onetsitako Foru Lege proiektu
honi buruzko irizpena: “Foru Lege proiektua, aben-
duaren 13ko 20/2010 Foru Legea aldatzen duena,
hots, Nafarroako Foru Komunitateko Odol eta
Ehun Bankua izeneko entitate publikoa sortzen
duena eta Nafarroan Giza Ehunen eta Zelulen
Transfusio Sarearen antolamendua ezartzen
duena, hemendik aurrera honela deituko baita:
20/2010 Foru Legea, abenduaren 13koa, Nafarro-
ako Odol eta Ehun Bankua arautzen duena”. Pro-
iektu hori 2012ko ekainaren 29ko 63. Nafarroako
Parlamentuko Aldizkari Ofizialean argitaratu zen.

Iruñean, 2012ko abenduaren 28an

Lehendakaria: Alberto Catalán Higueras

IRIZPENA

Osasun Batzordeak onetsia, 2012ko abendua-
ren 27an eta 28an eginiko bilkuran

Foru Lege proiektua, abenduaren

13ko 20/2010 Foru Legea aldatu eta

Nafarroako Odol eta Ehun Bankua

arautzen duena

ZIOEN AZALPENA

Abenduaren 13ko 20/2010 Foru Aginduaren
bidez, Nafarroako Foru Komunitateko Odol eta
Ehun Bankua izeneko entitate publikoa sortu zen,

eta Nafarroan Giza Ehunen eta Zelulen Transfusio
Sarearen antolamendua ezarri.

Arauaren izena hori bazen ere, berez, ez da
entitate publiko bat sortu; izan ere, 2. artikuluan,
haren izaera eta araubide juridikoa azaltzen ditue-
larik, adierazten du Laguntza Espezializatuko
Zuzendaritzaren menpeko gainerako zentro publi-
koen izaera eta araubide juridiko bera izanen
duela. “Zentro publikoak” deiturikoak, egiazki,
Osasunbidea-Nafarroako Osasun Zerbitzuko uni-
tate organikoak dira, nortasun juridikorik gabeak.
Hortaz, bidezkoa da foru legearen izena aldatzea,
Nafarroako Odol eta Ehun Bankua arautzeko
bidea izan dadin.

Arau honek honako eginkizun hauek esleitzen
dizkio Nafarroako Odol eta Ehun Bankuari: giza
odoletik eta giza zelula, ehun eta organoetatik era-
torritako produktuen osasun-premiei erantzutea
eta produktu horien lorpena, biltegiratzea, kudea-
keta eta hornidura bermatzea, eta, orobat, emate-
en eta transplanteen koordinazio autonomikoa eta
Transplanteen Erakunde Nazionalarekiko koordi-
nazioa egitea.

Irailaren 16ko 1088/2005 Errege Dekretuak
odol-emateen eta transfusiorako zentro eta zerbi-
tzuen gutxieneko baldintza eta betebehar tekniko-
ak ezarri zituen. Bestalde, azaroaren 10eko
1301/2006 Errege Dekretuak giza zelulak eta ehu-
nak eman, lortu, ebaluatu, prozesatu, zaindu,
gorde eta banatzeko kalitate eta segurtasun arau-
ak ezarri zituen, eta horiek gizakiekin erabiltzeko
koordinazio eta funtzionamendu arauak onetsi. Bi
arau horietan antolaketa eredu beraren alde egi-
ten da. Bien arteko ezberdintasun nagusia da



arautzen duten gaia: batetik, odola eta odolaren
gaiak, eta bestetik, zelulak eta ehunak.

Organo-emateen eta transplanteen alorreko
lurralde koordinazioa eta giza organoak lortzeko
eta klinikoki erabiltzeko jarduerak abenduaren
30eko 2070/1999 Errege Dekretuan arautzen dira.
Prozesu horiek ospitale eremuetan baizik ez dira
egiten. Horren ondorioetarako, Nafarroan badira
Nafarroako transplanteen koordinatzaile bat, koor-
dinatzaile bat Nafarroako A Ospitalegunean eta
beste bat Nafarroako B Ospitalegunean.

Azaldutakoagatik, ondorioztatzen da aipatutako
20/2010 Foru Legeak elkarren artean oso ezberdi-
nak diren bi jarduera utzi dituela Nafarroako Odol
eta Ehun Bankuaren esku: batetik, odolari, zelulei
eta ehunei dagokiena, eta bestetik organoen
emate eta transplanteei buruzkoa.

Arau horren aplikazioa aztertzeko, Aholku
Batzorde Tekniko bat sortu zen, abenduaren 13ko
20/2010 Foru Legea aplika dezan, horren bidez
Nafarroako Foru Komunitateko Odol eta Ehun
Bankua izeneko entitate publikoa sortu baitzen,
eta Nafarroan Giza Ehunen eta Zelulen Transfusio
Sarearen antolamendua ezarri. Batzorde horrek,
non arloko espezialistak aritzen baitira, proposa-
men bat egin du foru lege bat tramita dadila,
20/2010 Foru Legetik kentzeko, bai giza organoak
lortu eta klinikoki erabiltzearekin zerikusia duten
alderdi guztiak, bai organoen emate eta transplan-
teen lurraldeko eta erkidegoko koordinazioa, baita
aurreproiektuaren tramitazioaldian beharrezkotzat
jotzen diren gainerako alderdiak ere.

Aholku Batzorde Teknikoak kontuan hartu du
organoen ematearen eta erauzketaren gainean
dagoen araudia; izan ere, araudi horretan ez dago
inolako aipamenik transplanteen koordinazio auto-
nomikoaren menpekotasunaren gainean. Proposa-
tutako aldaketaren arabera, zeina ontzat hartu
baita, ez da koherentea eta eraginkorra aipatutako
jarduerak bateratzea Nafarroako Odol eta Ehun
Bankuaren barrenean.

Giza organoen inguruko alderdiak kentzearekin
batera, Ehun eta Organoen Batzorde Teknikoa
Ehunen Batzorde Teknikoa deitzera pasako da.

Bestalde, aipatutako 20/2010 Foru Legeak
Nafarroako Odol eta Ehun Bankuaren egitura
organikoa eta antolamendukoa ezartzen du, neurri
batean. Bertan, Kudeaketaren eta Giza Baliabide-
en zuzendariorde bat eta zuzendari bat arautzen
dira, Osasunbidea-Nafarroako Osasun Zerbitzua-
ren antolaketaren araudian ezarrita dagoen modu-
az bestela (araudi hori, batez ere, erakunde horren
estatutuak onetsi dituen uztailaren 3ko 45/2006
45/2006 Foru Dekretuan jasota dago).

Administrazioaren barne-egiturak dinamikoa
izan behar du, eta koordinazioa eta koherentzia
behar ditu. Horregatik, Nafarroako Odol eta Ehun
Bankuaren egitura organikoaren gaineko araua
kentzen da, Osasunbidea-Nafarroako Osasun Zer-
bitzuaren egitura organikoaren gainerako egitura
organikoarekin batera gara dadin, unean uneko
benetako beharretara egokitzeko orduan, tresna
juridiko egokiago eta arinago baten bidez izan
dadin.

Artikulu bakarra. Abenduaren 13ko 20/2010
Foru Legearen aldaketa. Foru lege horren bidez,
Nafarroako Foru Komunitateko Odol eta Ehun
Bankua izeneko entitate publikoa sortu zen, eta
Nafarroan Giza Ehunen eta Zelulen Transfusio
Sarearen antolamendua ezarri.

Aldaketa hauek sartzen dira abenduaren 13ko
20/2010 Foru Legean:

Bat. Foru Legearen izena aldatzen da; hemen-
dik aurrera, hau izanen da izena:

“20/2010 Foru Legea, abenduaren 13koa,
Nafarroako Odol eta Ehun Bankua sortzen eta
arautzen duena”.

Bi. 1. artikulua aldatzen da. Hemendik aurrera,
hau izanen da haren testua:

“1. artikulua. Odol Bankua sortzea. Legearen
xedea.

Nafarroako Odol eta Ehun Bankua sortzen da,
Nafarroako Ospitaleguneko Zuzendaritza Mediko
Asistentzialari atxikitako unitate organiko gisa,
Osasunbidea-Nafarroako Osasun Zerbitzuaren
barruan. Izaera publikoa izanen du beti, dagozkion
kontsiderazioarekin eta zuzendaritza-egiturarekin.

Foru lege honen xedea da Nafarroako Odol eta
Ehun Bankua arautzea aurreko lerrokadan aipatu-
tako ezaugarrien arabera”.

Hiru. 2. artikulua kentzen da.

Lau. 3. artikulua aldatzen da. Hemendik aurre-
ra, hau izanen da haren testua:

“3. artikulua. Helburua.

1. Nafarroako Odol eta Ehun Bankuaren helbu-
rua izanen da giza odoletik eta giza zelula eta
ehunetatik eratorritako produktuen osasun premiei
erantzutea, bai osasun sare publikoaren bai osa-
sun pribatuaren eta itunduaren esparruan. Produk-
tu horiek lortu, biltegiratu, kudeatu eta hornitzea
bermatuko da uneko baliabideen arabera.

2. Nafarroako Odol eta Ehun Bankuak Nafarro-
ako Transfusioen eta Ehunen eta Zelulen Sarea
koordinatuko du”.

Bost. 4. artikulua aldatzen da. Hemendik aurre-
ra, hau izanen da haren testua:

“4. artikulua. Doakotasuna eta izaera altruista.

Odola, zelulak eta ehunak emateari buruzko
Europako gidalerroak araupetzen dituzten oinarriz-
ko printzipioetan oinarrituta, jotzen da ematea
egintza libre, boluntario, doako, anonimo, eskuza-
bal, altruista eta arduratsua dela. Horrenbestez,
emaileak ezin izanen du kontraprestazio ekonomi-
korik jaso, eta hartzaileari ere ez zaio inongo kon-
traprestaziorik eskatuko erabilitako odol, zelula eta
ehunengatik. Odol, zelula eta ehun zentroen jardu-
erek ez dute irabazi-asmorik izanen, eta soil-soilik
ordainarazi ahalko dira baimendutako jarduerak
egiteagatik emandako zerbitzuen egiazko kostuak”.

Sei. 5. artikulua aldatzen da. Hemendik aurre-
ra, hau izanen da haren testua:

“5. artikulua. Helburuak.

Nafarroako Odol eta Ehun Bankuak honako
helburu orokor hauek ditu:

a) Odol-emateen eta transfusiorako zentro eta
zerbitzuen gutxieneko baldintza eta betebehar tek-
nikoak ezarri zituen irailaren 16ko 1088/2005 Erre-
ge Dekretua bete dadin begiratzea eta Nafarroako
Gobernuaren gidalerro estrategikoak betetzea
hemoterapiari eta osasun erabilerarako giza zelu-
lak eta ehunak lortzeari dagokienez, bai eta arlo
horretan Osasun Departamentuak zehazten duen
politikari dagokionez ere.

b) Nafarroan emate doakoa eta altruista susta-
tu eta bultzatzea, eta beharrezkotzat jotzen diren
azpiegituren eraikuntzan eta zerbitzuen ematean
laguntzea.

c) Nafarroako Administrazioaren aurrean jardu-
tea premien asetze orokorra lortzeko eta odola,
zelulak eta ehunak bana dakizkien haien beharre-
an dauden osasun zentro guztiei.

d) Nafarroaren beregaintasuna lortzea odolari
eta hemoderibatuei dagokienez.

e) Nafarroako Administrazioaren jarduna koor-
dinatzea beste administrazio publiko eta entitate
publiko edo pribatu batzuenarekin, emateari dago-
kionez, nork bere eginkizunen esparruan.

f) Odol homologoarekiko eta hemoderibatueki-
ko esposizioaren murrizketa sustatzea, erabilera-
gomendioak eta indikazioak eguneratuz eta jaki-
naraziz eta transfusioaren beste alternatiba batzuk
indartuz, autotransfusioaren modalitate guztiak
barne.

g) Emailearengandik hartzailearenganako tra-
zabilitatea eta alderantzizkoa ere bermatzea,

Nafarroan banaturiko odol, odol-osagai, zelula eta
ehunetarako.

h) Hemozainketa sarea koordinatzea Foru
Komunitatearen barrenean, eta sarearen koordina-
tzaile gisa jardutea estatuan, otsailaren 9ko
SCO/322/2007 Aginduarekin eta azaroaren 10eko
1301/2006 Errege Dekretuarekin bat, Nafarroako
Gobernuak Adonarekin ildo horretan gauzatzen
dituen hitzarmenak kendu gabe.

Letra berria. Esleitutako eginkizunekin lotutako
I+G+B lanak sustatzea.

Letra berria. Nafarroako Odol eta Ehun Banku-
ko langileei prestakuntza emateko programak sus-
tatzea. Programa jarraituak izanen dira, jokabide
zuzenei buruzko programak ere bilduko dituzte-
nak.

Letra berria. Nafarroako Odol eta Ehun Banku-
ak ematen dituen zerbitzuen jarraipenerako ekin-
tzak sustatzea, Europan eta nazioartean erregis-
tratutako kalitateko ziur tatze-sistemak
aplikatzearen bitartez”.

Zazpi. 6. artikuluko 3. idatz-zatia kendu da.

Zortzi. 6. artikuluko 2. idatz-zatiaren i) letra
aldatzen da. Hemendik aurrera, haren testua
hauxe izanen da:

“i) Emaileen seroteka edo plasmoteka bat man-
tentzea”.

Bederatzi. 7. artikulua aldatzen da. Hemendik
aurrera, haren testua hauxe izanen da:

“7. artikulua. Nafarroako Transfusioen eta Giza
Zelulen eta Ehunen Sarea.

Nafarroako Transfusioen eta Giza Zelulen eta
Ehunen Sarea honako hauek osatuko dute:

1. Nafarroako Odol eta Ehun Bankua.

2. Ospitale publiko nahiz pribatuetako transfu-
sio zerbitzuak.

3. Giza ehunak lortu eta/edo inplantatzeko
ospitale-unitateak”.

Hamar. 9. artikulua aldatzen da. Hemendik
aurrera, haren testua hauxe izanen da:

“9. artikulua. Giza zelula eta ehunak lortu eta
inplantatzeko unitateak.

1. Foru Komunitateko ospitale publiko eta priba-
tuetan giza zelula eta ehunak lortu eta/edo inplan-
tatzeko dauden unitateek bere eginkizunak bete-
tzeko beharrezkoa den titulazioa daukan
arduradun bat izanen dute zuzendari.

2. Giza zelula eta ehunak lortu eta/edo inplan-
tatzeko zentroek honako berariazko eginkizun
hauek beteko dituzte Nafarroako Transfusioen eta
Giza Zelulen eta Ehunen Sarearen esparruan:

a) Nafarroako Odol eta Ehun Bankuarekin eta
Nafarroako transplanteen koordinatzailearekin lan-
kidetzan aritzea giza zelulen eta ehunen emate
altruista sustatzeko ospitale barneko eta ospitalez
kanpoko esparruan.

b) Behar diren neurriak hartzea, era horretan
ziurtatzeko ezen haietan ingresatzen diren herritar
guztiek eta beren ahaideek helburu terapeutikoe-
tarako ehunen ematearen eta erauzketaren gaine-
ko araubidea osoki ezagutzen dutela.

c) Giza ehunak lortu, gorde, garraiatu eta
inplantatzeko kalitate-programan parte hartzea,
prozesu osoaren kalitate-kontrola ziurtatuz, egoki
diren azter lan eta behaketen bitar tez, eta
1301/2006 Errege Dekretuan ezarritakoa betez,
horren bidez giza zelulak eta ehunak eman, lortu,
ebaluatu, prozesatu, zaindu, gorde eta banatzeko
kalitate eta segurtasun arauak ezarri baitziren, eta
horiek gizakiekin erabiltzeko koordinazio eta fun-
tzionamendu arauak onetsi.

d) Nafarroako Odol eta Ehun Bankuarekin lan-
kidetzan aritzea ezartzen diren irakaskuntza eta
ikerketa programetan.

e) Zelulen eta ehunen erauzketen eta inplante-
en erregistro eguneratu bat mantentzea, bai eta
zentroaren jarduerarekin zerikusia duten adminis-
trazio alderdi guztiena ere.

f) Baimenduta duten jarduerari buruz eskatzen
zaien informazio guztia ematea, eskatzen den for-
man eta moduan”.

Hamaika. 10. artikulua kentzen da.

Hamabi. 11. artikulua kentzen da.

Hamahiru. 12. artikulua kentzen da.

Hamalau. 13. artikulua kentzen da.

Hamabost. 14. artikulua aldatzen da. Hemendik
aurrera, haren testua hauxe izanen da::

“14. artikulua. Hemoterapia Batzordea.

1. Hemoterapia arloan eta Nafarroako hemo-
zaintza sistemaren funtzionamenduari dagokionez
aholkularitza teknikoa emateko organo gisa era-
tzen da Hemoterapia Batzordea, honako hauei
aholku emateko: osasun arloko agintariei, Nafarro-
ako Odol eta Ehun Bankuari eta Nafarroako osa-
sun laguntzako zentro eta zerbitzuei. Hemoterapia
Batzordea honako kide hauek osatuko dute:

a) Batzordeburua: Osasuneko zuzendari nagu-
sia, edo hark eskuordetutako pertsona bat.

b) Idazkaria: Nafarroako Hemozaintzako koor-
dinatzailea.

c) Batzordekideak:

c.1) Nafarroako Ospitaleguneko zuzendari
medikoa.

c.2) Nafarroako Odol eta Ehun Bankuko zuzen-
daria.

c.3) Nafarroako transplanteen koordinatzailea.

c.4) Nafarroako ospitale-zentro publiko eta pri-
batu guztietako transfusio zerbitzuen arduradunak.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

2. Hemoterapia Batzordeak honako eginkizun
hauek izanen ditu:

a) Odolaren eta hemoderibatuen ematearen
bilakaera jakitea, horrela ebaluatzeko Nafarroako
Odol eta Ehun Bankuko zerbitzuen estaldura
maila eta haien behar teknikoekiko egokitzapen
maila.

b) Nafarroako hemozaintzako koordinatzailea-
ren urteko txostena onestea.

c) Jakinarazi beharreko kontrako erreakzioak
proposatzea, bai eta modua, mota eta nomenkla-
tura ere, eta haiek ondoren izan beharreko ebalua-
zioa, Hemoterapia Batzorde Nazionalak erabakita-
koaren ildotik.

d) Jarduketak proposatzea, beharra duten osa-
sun zentro guztietan odolaren eta hemoderibatuen
beharren asetze-maila eta haien banaketa hobe-
tzeko.

e) Transfusioen kalitatearen adierazleak Foru
Komunitatearen esparruan definitzea, bai eta ospi-
tale bakoitzaren esparruan ere, ospitaleetako
transfusio batzordeen bitartez, kasua bada.

f) Osasun arloko agintariei eta Osasunbidea-
Nafarroako Osasun Zerbitzuko Kudeaketa-Zuzen-
daritzari informazioa ematea haiek ezartzen duten
moduan eta maiztasunarekin, eta, betiere, osasun
publikoan eragina izan lezakeen edozein alarma-
edo larrialdi-egoeratan.

3. Hemoterapia Batzordearen funtzionamendua
bat etorriko da batzordeak berak onesten duen
barne-araudiarekin. Arau orokor gisa, batzordeak
bilkura arrunta eginen du sei hilabetean behin, eta
ohiz kanpokoa eginen du batzordeburuak horreta-

rako deialdia egiten duenean edo batzordekideen
heren batek horretarako eskaera egiten duenean”.

Hamasei. 15. artikulua aldatzen da. Hemendik
aurrera, hau izanen da haren testua:

“15. artikulua. Ehunen Batzorde Teknikoa.

1. Zelulen eta ehunen alorrean Nafarroako Odol
eta Ehun Bankuari aholku emateko organo gisa,
ehunen batzorde tekniko bat arituko da, honako
hauek osatua:

a) Batzordeburua: Osasuneko zuzendari nagu-
sia, edo horrek eskuordetutako pertsona bat.

b) Idazkaria: Nafarroako transplanteen koordi-
natzailea, edo horrek eskuordetutako pertsona
bat.

c) Batzordekideak:

c.1) Nafarroako Ospitaleguneko zuzendari
medikoa, edo horrek eskuordetutako pertsona bat.

c.2) Nafarroako Odol eta Ehun Bankuko zuzen-
daria.

c.3) Ospitale publiko eta pribatuetan ehunak
lortu eta/edo inplantatzeko dauden unitateetatik
arduradun bana, zentroko zuzendariak proposatu-
ta.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

2. Ehunen Batzorde Teknikoak honako eginki-
zun hauek izanen ditu:

a) Sei hilabetean behin zelulen eta ehunen
detekzioaren, ematearen, lortzearen eta inplante-
en bilakaera jakitea, horrela ebaluatzeko baimen-
dutako zerbitzuen estaldura maila eta haien berri-
zan teknikoekiko egokitzapen maila.

b)Nafarroako Biozaintzaren urteko txostena
onestea.

c) Jakinarazi beharreko kontrako erreakzioak
proposatzea, bai eta modua, mota eta nomenkla-
tura, eta haiek ondoren izan beharreko ebaluazioa
nahiz egoki diren zuzenketa-ekintzen ezarpena
ere.

d) Jarduketak proposatzea, beharra duten osa-
sun zentro guztietan zelulen eta ehunen beharren
asetze-maila eta haien banaketa hobetzeko.

e) Ehun-inplanteen kalitatearen adierazleak
Foru Komunitatearen esparruan definitzea, bai eta
ospitale bakoitzaren esparruan ere, haien kontro-
lerako eraturiko ospitale-batzordeen bitartez,
kasua bada.

f) Osasun arloko agintariei eta Osasunbidea-
Nafarroako Osasun Zerbitzuko Kudeaketa-Zuzen-
daritzari informazioa ematea haiek ezartzen duten
moduan eta maiztasunarekin, eta, betiere, osasun
publikoan eragina izan lezakeen edozein alarma-
edo larrialdi-egoeratan.

3. Ehunen Batzorde Teknikoaren funtzionamen-
dua bat etorriko da batzordeak berak onesten
duen barne-araudiarekin”.

Hamazazpi. 16. artikulua aldatzen da. Hemen-
dik aurrera, hau izanen da haren testua:

“16. artikulua. Ospitaleetako transfusio batzor-
deak.

1. Ospitale bakoitzean, hala publikoetan nola
pribatuetan, Nafarroako Odol eta Ehun Bankuak
hornituriko odolaren eta hemoderibatuen kudeake-
ta modurik onenean egiteaz arduratzen diren orga-
noak dira ospitaleetako transfusio batzordeak.

2. Kide hauek izanen dituzte:

a) Batzordeburua: Ospitale-zentroko zuzendari
medikoa.

b) Idazkaria: Ospitale-zentroko transfuzio zerbi-
tzuaren arduraduna.

c) Batzordekideak:

c.1) Nafarroako hemozaintzako koordinatzai-
lea, edo horrek eskuordetutako pertsona bat.

c.2) Ospitaleko arlo klinikoen, zerbitzuen, ata-
len edo unitateen ordezkari arituko diren fakultati-
boak, arlo hauetakoak, baldin badaude: anestesia,
bihotzeko kirurgia, kirurgia orokorra, kirurgia bas-
kularra, toraxeko kirurgia, medikuntza intentsiboa,
hematologia, barne-medikuntza, nefrologia, obste-
trizia, onkologia, pediatria, kirurgia ortopedi-
koa/traumatologia eta larrialdiak.

c.3) Erizaintzako Zuzendaritzaren ordezkari
bat, laborategiko teknikari espezialista bat eta
Hemoterapia Unitateko erizain bat.

Batzordekideek hala eskaturik, jorratu beharre-
ko gaietan aditu direnen lankidetza izaten ahalko
da.

3. Ospitaleetako transfusio batzordeek eginki-
zun hauek izanen dituzte:

a) Zehaztea zer estandar eta prozedura aplika-
tuko diren transfusioetan, ospitale-zentro bakoitze-
an egiten diren jarduera klinikoen arabera.

b) Zentroaren jarduera ebaluatzea, transfusio-
estatistika aztertuz, eta zuzenketa-neurriak propo-
satzea, aurreikusitakoarekiko desbideraketarik
egonez gero

Nafarroako Parlamentuko A.O. / VIII. legegintzaldia 2. zk. / 2013ko urtarrilaren 11

7



c) Ospitaleen esparruan odolaren eta hemode-
ribatuen erabilerarik egokiena sustatzea.

d) Transfusioarekin zerikusia duten irakaskun-
tza jarduerak sustatzea zeregin horretan aritzen
diren osasun arloko langileen artean.

e) Transfusio alorrarekin zerikusia duen dotazio
teknikoa, materiala eta pertsonala ebaluatzea.

f) Transfusioetako protokoloen berri ematea
(laginak ateratzea, identifikatzea, osagai motak eta
bolumena, eskariak eta erabilera plana).

g) Erabateko odol-transfusio guztiak ebalua-
tzea.

h) Egiaztaturiko transfusio-erreakzio guztiak
ebaluatzea.

i) Autotransfusioak sustatzea, horrek dituen
indikazio terapeutikoen barruan.

j) Emateak sustatzea ospitaleen esparruan.

k) Beste ospitale batzuekiko eta Nafarroako
Odol eta Ehun Bankuarekiko lankidetzari eustea.

l) Odol-ematearen, transfusioen eta hemoderi-
batuen arloetan indarra duen legedia zentroaren
barrenean bete dadin begiratzea”.

Xedapen gehigarri berria. Hemoterapia
Batzordea eta Ehunen Batzorde Teknikoa eratzea.

Hemoterapia Batzordea eta Ehunen Batzorde
Teknikoa foru lege honek indarra hartu eta hiru
hilabeteko epean eratuko dira.

Xedapen gehigarri berria. Osasun publikoa
organoen transplanterako egokitzea.

Foru lege hau onetsi eta lau urteko epean,
Nafarroako Foru Komunitateko Administrazioak,
Osasun Departamentuaren bitartez, bere buruari
bitarteko guztiak eman beharko dizkio, bai eta
behar diren ziurtagiriak ere, Osasunbidea-Nafarro-
ako Osasun Zerbitzuak, segurtasun berme guztie-
kin, organoak transplantatzeko egin beharreko
ebakuntza guztiak egin ahal izateko.

Xedapen iragankor bakarra. Nafarroako Odol
eta Ehun Bankuaren egungo egiturari eustea.

Foru lege honen hamabigarren eta hamahiru-
garren idatz-zatien eraginkortasuna etenda uzten
da, harik eta Nafarroako Odol eta Ehun Bankuaren
egitura organikoa garatu arte. Nolanahi ere, hori
ezin izanen da urtebete baino gehiago geroratu
foru lege hau onesten denetik.

Xedapen indargabetzaile bakarra. Indargabe-
tzeak.

Indarrik gabe uzten dira foru lege honetan eza-
rritakoari aurka egiten dioten maila bereko edo
baxuagoko xedapen guztiak eta, bereziki, uztaila-
ren 1eko 199/1988 Foru Dekretua, Nafarroako
Hemoterapiako Batzorde Teknikoa sortu zuena.

Azken xedapen bakarra. Indarra hartzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

Erabakia. Horren bidez, Espainiako Gobernua premiatzen da alda ditzan

langabezia-babesa agortu duten pertsonentzako Prepara Planari abuz-

tuaren 24ko 23/2012 Errege Lege Dekretuaren bidez eginiko murrizke-

tak.

OSOKO BILKURAK ONETSIA

Nafarroako Parlamentuko Osoko Bilkurak,
2012ko abenduaren 21ean egindako bileran,
ondoko erabakia onetsi zuen: “Erabakia. Horren
bidez, Espainiako Gobernua premiatzen da alda
ditzan langabezia-babesa agortu duten pertso-
nentzako Prepara Planari abuztuaren 24ko
23/2012 Errege Lege Dekretuaren bidez eginiko
murrizketak”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Espainiako Gober-
nua premiatzen du Prepara Planari abuztuaren
24ko 23/2012 Errege Lege Dekretuaren bidez egi-
niko murrizketak baliogabe ditzan eta otsailaren
11ko 1/2011 Errege Lege Dekretua luza dezan,
ondokoak helburu: enplegurako iragatea ziurta-
tzea, enplegu-politika aktiboen eta laguntza eko-
nomiko osagarrien arteko koordinazioa areago-
tzea eta gizarte bazterkeria ekiditea.”

Iruñean, 2012ko abenduaren 26an

Lehendakaria: Alberto Catalán Higueras

E saila:
JABELDURAK, MOZIOAK ETA ADIERAZPEN POLITIKOAK

Erabakia. Horren bidez, Nafarroako Gobernua premiatzen da burtsan

egiten dituen inbertsioak arautu ditzan.

OSOKO BILKURAK ONETSIA

Nafarroako Parlamentuko Osoko Bilkurak,
2012ko abenduaren 21ean egindako bileran,
ondoko erabakia onetsi zuen: “Erabakia. Horren
bidez, Nafarroako Gobernua premiatzen da bur-
tsan egiten dituen inbertsioak arautu ditzan”.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“Nafarroako Parlamentuak Nafarroako Gober-
nua premiatzen du:

1. Burtsan inbertsioak egiteko baldintzak eta
mugak ezar eta administratiboki arau ditzan akzio-

ak edo enpresa pribatuetan parte hartzeko beste
modu batzuk erosi eta saltzekoak.

2. Arautze horretan aintzat har dezan inbertsio
horiek egiteari buruz, egiten baldin badira, horien
bilakaerari buruz Legebiltzarrari aldez aurretik
informatzearen egokitasuna eta komenigarritasu-
na.

3. Burtsako inbertsio horiek aldez aurretik
aztertu beharko dira negozio-plan baten bidez,
zeinean adieraziko baitira lortu beharreko helburu
estrategikoak eta beharrezkoak diren baliabideak
eta baliabide horien jatorria, erosketa egiteko.”

Iruñean, 2012ko abenduaren 26an

Lehendakaria: Alberto Catalán Higueras

Erabakia. Horren bidez, Nafarroako Gobernua premiatzen da beharrez-

koak diren prozedurak ezar ditzan hizkuntza-eskubideak betetzeko.

OSOKO BILKURAK ONETSIA

Nafarroako Parlamentuko Osoko Bilkurak,
2012ko abenduaren 21ean egindako bileran,
ondoko erabakia onetsi zuen: “Erabakia. Horren
bidez, Nafarroako Gobernua premiatzen da beha-
rrezkoak diren prozedurak ezar ditzan hizkuntza-
eskubideak betetzeko”. Horren jatorria da Nafarroa
Bai parlamentu-taldeak aurkeztutako mozio bat,
2012ko irailaren 28ko 77. Nafarroako Parlamentu-
ko Aldizkari Ofizialean argitaratua.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

“1. Nafarroako Parlamentuak deitoratzen du
Justizia Administrazioak era murriztailean interpre-

tatu izana Botere Judizialari buruzko 19/2003
Lege Organikoa, horrek oztopatu egiten duelako
euskaldunek hizkuntza eskubideak libreki balia
ditzaten.

2. Nafarroako Parlamentuak Espainiako
Gobernua premiatzen du euskaldunen hizkuntza
eskubideak errespeta ditzan, indarreko legediare-
kin bat, Justizia Administrazioan bereziki, eskubi-
de horiek bermatzeko beharrezkoak diren neurriak
eta tresnak ezarriz, hartara Erregio edo Gutxien-
goen Hizkuntzen Europako Itunaren konpromisoak
betez”.

Iruñean, 2012ko abenduaren 26an

Lehendakaria: Alberto Catalán Higueras

Erabakia. Horren bidez, Nafarroako Parlamentuak gaitzesten du San Fer-

nandoren Gurutze Erramuduna eman izana, eta espresuki uko egiten dio.

OSOKO BILKURAK ONETSIA

Nafarroako Parlamentuko Osoko Bilkurak,
2012ko abenduaren 21ean egindako bileran,
ondoko erabakia onetsi zuen: “Erabakia. Horren
bidez, Nafarroako Parlamentuak gaitzesten du
San Fernandoren Gurutze Erramuduna eman
izana, eta espresuki uko egiten dio” Horren jatorria
da Bildu-Nafarroa parlamentu-taldeak aurkeztuta-
ko mozio bat, 2012ko azaroaren 19ko 97. Nafarro-
ako Parlamentuko Aldizkari Ofizialean argitaratua.

Legebiltzarreko Erregelamenduko 114. artiku-
luan ezarritakoa betez, aipatu erabakia Nafarroa-
ko Parlamentuko Aldizkari Ofizialean argitara
dadin agindu dut. Honakoa du testua:

1. Nafarroako Parlamentuak berresten du gai-
tzetsi eta arbuiatzen dituela 1936ko uztailaren
18ko altxamendu militarra eta ondotik heldu zen
diktadura frankista.

2. Nafarroako Parlamentuak trantsizio demokra-
tikoaren urteetan Legebiltzar honek hartutako era-
bakia berresten du; alegia, Franco jeneralak azaro-
aren 8ko 411/1937 Dekretuaren bidez emandako
San Fernandoren Gurutze Erramuduna Nafarroako
Foru Komunitatearen armarri ofizialetik kentzea.

3. Nafarroako Parlamentuak, kontuan hartuta
kondekorazio horrek berekin zekarrela zenbait
herritar-balio beste batzuen gainetik inposatzea,
kondekorazio horrekiko bere arbuio politikoa adie-
razten du, kasuko gogoeta juridiko eta historikoak
ezertan ere galarazi gabe.

4. Nafarroako Parlamentuak uko egiten dio,
Nafarroako herriaren izenean, San Fernandoren
Gurutze Erramudunari.

5. Nafarroako Parlamentuak Espainiako
Gobernua premiatzen du azaroaren 8ko 411/1937
Dekretua indargabetu dezan, aurrerabidea egite
aldera Memoria Historikoaren abenduaren 26ko
52/2007 Legean ezarritakoaren garapenean, dik-
tadurako biktimen erreparazioan eta Nafarroako
herritarren egiazko berradiskidetzean.

6. Nafarroako Parlamentuak Nafarroako
Gobernua premiatzen du Legebiltzar honek behin
eta berriro emandako agindua bete dezan eta,
hartara, gure erkidegoan oraindik dauden sinbolo
frankistak ken ditzan.

Iruñean, 2012ko abenduaren 26an

Lehendakaria: Alberto Catalán Higueras

F saila:
GALDERAK

Galdera, jakiteko zer dela-eta ez diren ekainetik itxaronzerrendak publi-

koki gaurkotu.

GALDERA ERRETIRATZEA

Legebiltzarreko Osasun Batzordeak, 2012ko
abenduaren 13an egindako bileran, erabaki zuen
adieraztea jakinaren gainean dagoela Bakartxo
Ruiz Jaso andreak aurkezturiko galdera erretiratu
izanari dagokionez. Galdera zen jakitekoa zer
dela-eta ez diren ekainetik itxaronzerrendak publi-
koki gaurkotu.

Galdera hori 2012ko azaroaren 13ko 94. Nafa-
rroako Parlamentuko Aldizkari Ofizialean argitara-
tu zen.

Iruñean, 2012ko abenduaren 21ean

Lehendakaria: Alberto Catalán Higueras

G saila:
TXOSTENAK, DEIALDIAK ETA PARLAMENTUKO INFORMAZIOA

Ikerketa batzordea, zehazteko zeintzuk izan diren Nafarroako Kutxako

arduradunek, administrazio kontseiluak eta zuzendaritzako kideek

hartutako erabakiak, Nafarroako Foru Komunitateak bertako tresna

finantzario garrantzitsuena eta beharrezkoena galtzera eraman dute-

nak.

OSOKO BILKURAK BAZTER UTZIA

Nafarroako Parlamentuko Osoko Bilkurak,
2012ko abenduaren 21ean egindako bileran, baz-
tertu du Bildu-Nafarroa, Nafarroa Bai eta Izquier-
da-Ezkerra parlamentu-taldeek eta Manu Ayerdi
Olaizola jaunak aurkeztutako eskaria, ikerketa
batzorde hau eratzekoa: “Ikerketa batzordea,
zehazteko zeintzuk izan diren Nafarroako Kutxako
arduradunek, administrazio kontseiluak eta zuzen-
daritzako kideek hartutako erabakiak, Nafarroako
Foru Komunitateak bertako tresna finantzario

garrantzitsuena eta beharrezkoena galtzera era-
man dutenak”.

Legebiltzarreko Erregelamenduko 114. artiku-
lan ezarritakoa betez, erabaki hau Nafarroako Par-
lamentuko Aldizkari Ofizialean argitara dadin agin-
du dut.

Iruñean, 2012ko abenduaren 26an

Lehendakaria: Alberto Catalán Higueras

Nafarroako Parlamentuak proposatu beharrekoak diren Nafarroako Kon-

tseiluko kideak hautatzea.

Nafarroako Parlamentuko Osoko Bilkurak,
2012ko abenduaren 21ean egindako bileran, era-
baki hau hartu zuen, besteak beste:

“1. Hurrengo pertsonak hautatzea Nafarroako
Parlamentuak proposatu beharreko Nafarroako
Kontseiluko kide gisa:

– María Ángeles Egusquiza Balmaseda andrea

– Alfredo Irujo Andueza jauna

– José Iruretagoyena Aldaz jauna

– Alfonso Zuazu Moneo jauna

– Asunción Erice Echegaray andrea

2. Erabaki hau Nafarroako Gobernuari jakina-
raztea eta Nafarroako Parlamentuko Aldizkari Ofi-
zialean argitara dadin agintzea”.

Iruñean, 2012ko abenduaren 26an

Lehendakaria: Alberto Catalán Higueras

H saila:
BESTELAKO TESTU ARAU-EMAILEAK

1/2012 Foru Lege Dekretua, azaroaren 21ekoa, Nafarroan Merkataritza

arautzen duen uztailaren 12ko 17/2001 Foru Legea aldatzen duena.

OSOKO BILKURAK INDARGABETUA

Nafarroako Parlamentuko Osoko Bilkurak,
2012ko abenduaren 20an egindako bileran, indar-
gabetu zuen 1/2012 Foru Lege Dekretua, azaroa-
ren 21ekoa, Nafarroan Merkataritza arautzen duen
uztailaren 12ko 17/2001 Foru Legea aldatzen
duena. Aipatu Foru Lege Dekretua 2012ko aben-
duaren 10eko 93. Nafarroako Aldizkari Ofizialean
eta 2012ko abenduaren 10eko 104. Nafarroako
Parlamentuko Aldizkari Ofizialen argitaratu zen.

Legebiltzarreko Erregelamenduko 161.6 artiku-
lan ezarritakoa betez, erabaki hau Nafarroako Par-
lamentuko Aldizkari Ofizialean argitara dadin agin-
du dut.

Iruñean, 2012ko abenduaren 21ean

Lehendakaria: Alberto Catalán Higueras

